
Bid die volgende gebed: gee tyd vir stilte tussen die
verse.
Spreek Heer, U kinders luister,
Spreek Heer, U kinders is hier,
Spreek Heer, U kinders is opsoek na U wil,
Spreek Heer, U kinders luister, amen.

1.  ontmoet
Kuier in ‘n informele omgewing en hoor hoe
almal se eerste maand van 2024 was.
Lees Psalm 97:4 – 6 & Matteus 10:30
Deel met mekaar jou ervaring van die twee
tekste. Die Psalm digter fokus op die
misterieuse grootheid van God (Skepper
God) terwyl Matteus fokus op die
persoonlike ontmoeting tussen God en
mens. Gee geleentheid dat elkeen getuig
oor hierdie twee tekste.

2.  bid

3.  Lees 
Eksodus 33:13 – 23
In die teks sien ons dat Moses baie naby aan God leef. Vers 11 sê dat God direk met Moses praat,
“soos ‘n man met sy vriend praat.” 

Moses is op soek na die wil van die Here. Hy onderhandel dan met God. Here, as ons trek, gaan ons
nie sonder U trek nie. As ons trek, kom U saam, ons is afhanklik van U wil en U vrede. 

Dan stem God in. Maar God is duidelik dat geen mens vir God mag sien nie. Dit is heilig en as dit
gebeur, sou jy sterf. God se misterie, Sy heiligheid is so oorweldigend dat jy sou sterf as Moses Sy
aangesig sien. 
Dan kom God met ‘n oplossing. Hy sê vir Moses, as ek verby jou kom, sal ek jou in ‘n rotskeur laat
wegkruip en Ek sal jou toemaak met my eie hand. God laat toe dat Moses Hom van agter sien en dan
volg. 



 
Moses is beide versigtig en nuuskierig: versigtig om sonder God op reis te gaan en nuuskierig om te
weet waarheen God oppad is. Die beeld van die koedoe koei en die kalf kan gebruik word as ‘n
metafoor. Die kalf volg die ma deur die ryg bosse van die Karoo. Ons almal weet hoe moeilik dit is
om ‘n koedoe te sien. Die kalf is afhanklik van die ma se strepe op haar rug, haar voetstappe, haar
blaf (stem).

Is jy diep afhanklik en nuuskierig oor God se bewegings in jou lewe? 

Watter voordele kry die kalf deur die ma te volg? 

Potensiële antwoorde: 
wyding / veiligheid / rus / beskerming / vlug / water / sorg / leerskool

Watter voordele hou dit vir Moses en ons in om God te volg?

Potensiële antwoorde: 
Ons is nie bereid om sonder God te reis nie;
God vorm ons en maak ons volgelinge as dit kom by vlug, rus, nuwe visie en geestelike wyding;
Ons is diep bewus dat God almagtig-groot is en intens persoonlik-betrokke is (Psalm 97 en
Matteus 10)
Ons gaan nie konformeer tot wêreldse stemme nie en ons gaan nie die stemme van geld, status,
populariteit na jaag nie, as God ons nie oortuig het nie, of nie saam met ons op reis gaan nie,
dan wag ons vir Hom;
Ons bly nuuskierig op soek vir Sy teenwoordigheid;
Ons is op reis met oortuiging maar ook huiwering.

As jy na dink oor die koedoe koei wat die kalfie in die regte rigting lei en roep, waarheen lei en
die roep die Here jou om betrokke te raak by gemeente aktiwiteite. Bespreek die wiel. 
Waar kan jy diensbaar raak in God se gemeente? (Kyk veral op die volgende bladsy).

4. deel



5. bid
Hier is U kerk
Hier is U kerk, U stel ons aan
Ons is gekies, U gee ons U guns
Laat U Gees oor ons elkeen kom
Maak, Heer, U wil deur ons bekend
Net soos dit is, dat mense dit ken.

Laat U Gees oor ons elkeen kom.
Laat ons dien met ons lewe
Waar ons is U liefde bring
Elke mens sien as U tempel
Deur genade, U goedheid bewys
Waar U kerk van U liefde getuig.


